
Meghadutam Kalidasa’s Cloud Messenger

மேக⁴தூ³தம் (காலிதா³ஸ)

பூர்வமேக: ⁴

கஶ்சித் காந்தாவிரஹ-கு³ருணா ஸ்வாதி⁴காராத்ப்ரமத்த:
ஶாபேநாஸ்தங்க³மித-மஹிமா வர்ஷபோ⁴க்³யேண ப⁴ர்து: ।
யக்ஷஶ்சக்ரே ஜநகதநயா-ஸ்நாந-புண்யோத³கேஷு
ஸ்நிக்³த⁴ச்சா²யா-தருஷு வஸதிம் ராமகி³ர்யாஶ்ரமேஷு ॥ 1.1॥
தஸ்மிந்நத்³ரௌ கதிசித³ப³லா-விப்ரயுக்த:ஸ காமீ
நீத்வா மாஸாந் கநகவலய-ப்⁴ரம்ஶரிக்தப்ரகோஷ்ட:² ।
ஆஷாட⁴ஸ்ய ப்ரத²மதி³வஸே மேக⁴மாஶ்லிஷ்ட-ஸாநும் (ப்ரஶம)
வப்ரக்ரீடா³-பரிணதக³ஜ-ப்ரேக்ஷணீயம் த³த³ர்ஶ ॥ 1.2॥
தஸ்ய ஸ்தி²த்வா கத²மபி புர: கௌதுகாதா⁴ந-ஹேதோ:
அந்தர்பா³ஷ்பஶ்சிரமநுசரோ ராஜராஜஸ்ய த³த்⁴யௌ ।
மேகா⁴லோகே ப⁴வதி ஸுகி²நோऽப்யந்யதா²வ்ரு’த்தி சேத:
கண்டா²ஶ்லேஷ-ப்ரணயிநி ஜநே கிம் புநர்தூ³ரஸம்ஸ்தே² ॥ 1.3॥
ப்ரத்யாஸந்நே நப⁴ஸி த³யிதா-ஜீவிதாலம்ப³நார்தீ²
ஜீமூதேந ஸ்வகுஶலமயீம் ஹாரயிஷ்யந் ப்ரவ்ரு’த்திம் ।
ஸ ப்ரத்யக்³ரை:குடஜகுஸுமை: கல்பிதார்கா⁴ய தஸ்மை
ப்ரீத: ப்ரீதிப்ரமுக²வசநம் ஸ்வாக³தம் வ்யாஜஹார ॥ 1.4॥
தூ⁴மஜ்யோதி:ஸலிலமருதாம் ஸம்நிபாத: க்வ மேக:⁴
ஸந்தே³ஶார்தா:² க்வ படுகரணை: ப்ராணிபி: ⁴ ப்ராபணீயா: ।
இத்யௌத்ஸுக்யாத³பரிக³ணயந் கு³ஹ்யகஸ்தம் யயாசே
காமார்தா ஹி ப்ரக்ரு’தி-க்ரு’பணாஶ்சேதநாசேதநேஷு ॥ 1.5॥
ஜாதம் வம்ஶே பு⁴வநவிதி³தே புஷ்கராவர்தகாநாம்
ஜாநாமி த்வாம் ப்ரக்ரு’திபுருஷம் காமரூபம் மகோ⁴ந: ।
தேநார்தி²த்வம் த்வயி விதி⁴வஶாத்³தூ³ரப³ந்து⁴ர்க³தோऽஹம்

மேக⁴தூ³தம் (காலிதா³ஸ)

யாச்ஞா மோகா⁴ வரமதி⁴கு³ணே நாத⁴மே லப்³த⁴காமா ॥ 1.6॥
ஸந்தப்தாநாம் த்வமஸி ஶரணம் தத் பயோத³ ப்ரியாயா:
ஸந்தே³ஶம் மே ஹர த⁴நபதிக்ரோத⁴-விஶ்லேஷிதஸ்ய ।
க³ந்தவ்யா தே வஸதிரலகா நாம யக்ஷேஶ்வராணாம்
பா³ஹ்யோத்³யாந-ஸ்தி²தஹர-ஶிரஶ்சந்த்³ரிகா-தௌ⁴தஹர்ம்யா ॥ 1.7॥
த்வாமாரூட⁴ம் பவந-பத³வீமுத்³க்³ரு’ஹீதாலகாந்தா:
ப்ரேக்ஷிஷ்யந்தே பதி²கவநிதா: ப்ரத்யயாதா³ஶ்வஸத்ய: । (ப்ரத்யயாதா³ஶ்வஸந்த்ய:)
க:ஸம்நத்³தே⁴ விரஹவிது⁴ராம் த்வய்யுபேக்ஷேத ஜாயாம்
ந ஸ்யாத³ந்யோऽப்யஹமிவ ஜநோ ய: பராதீ⁴நவ்ரு’த்தி: ॥ 1.8॥
மந்த³ம் மந்த³ம் நுத³தி பவநஶ்சாநுகூலோ யதா² த்வாம்
வாமஶ்சாயம் நத³தி மது⁴ரம் சாதகஸ்தே ஸக³ந்த: ⁴ ।
க³ர்பா⁴தா⁴ந-க்ஷணபரிசயாந்நூநமாப³த்³த⁴-மாலா:
ஸேவிஷ்யந்தே நயநஸுப⁴க³ம் கே² ப⁴வந்தம் ப³லாகா: ॥ 1.9॥
தாம் சாவஶ்யம் தி³வஸக³ணநா-தத்பராமேகபத்நீம்
அவ்யாபந்நாமவிஹத-க³திர்த்³ரக்ஷ்யஸி ப்⁴ராத்ரு’ஜாயாம் ।
ஆஶாப³ந்த:⁴ குஸுமஸத்³ரு’ஶம் ப்ராயஶோ ஹ்யங்க³நாநாம்
ஸத்³ய:பாதி ப்ரணயி ஹ்ரு’த³யம் விப்ரயோகே³ ருணத்³தி⁴ ॥ 1.10॥
கர்தும் யச்ச ப்ரப⁴வதி மஹீமுச்சி²லீந்த்⁴ராமவந்த்⁴யாம் (மஹீமுச்சி²லீந்த்⁴ராதபத்ராம்)
தச்ச்²ருத்வா தே ஶ்ரவணஸுப⁴க³ம் க³ர்ஜிதம் மாநஸோத்கா: ।
ஆ கைலாஸாத்³பி³ஸ-கிஸலயச்சே²த³-பாதே²யவந்த:
ஸம்பத்ஸ்யந்தே நப⁴ஸி ப⁴வதோ ராஜஹம்ஸா:ஸஹாயா: ॥ 1.11॥
ஆப்ரு’ச்ச²ஸ்வ ப்ரியஸக²மமும் துங்க³மாலிங்க்³ய ஶைலம்
வந்த்³யை: பும்ஸாம் ரகு⁴பதி-பதை³ரங்கிதம் மேக²லாஸு ।
காலே காலே ப⁴வதி ப⁴வதோ யஸ்ய ஸம்யோக³மேத்ய
ஸ்நேஹ-வ்யக்திஶ்சிர-விரஹஜம் முஞ்சதோ வாஷ்பமுஷ்ணம் ॥ 1.12॥
மார்க³ம் தாவச்ச்²ரு’ணு கத²யதஸ்த்வத்-ப்ரயாணாநுரூபம்
ஸந்தே³ஶம் மே தத³நு ஜலத³ ஶ்ரோஷ்யஸி ஶ்ரோத்ரபேயம் ।
கி²ந்ந: கி²ந்ந: ஶிக²ரிஷு பத³ம் ந்யஸ்ய க³ந்தாஸி யத்ர
க்ஷீண:க்ஷீண: பரிலகு⁴ பய:ஸ்ரோதஸாம் சோபபு⁴ஜ்ய ॥ 1.13॥

மேக⁴தூ³தம் (காலிதா³ஸ)

அத்³ரே: ஶ‍்ரு’ங்க³ம் ஹரதி பவந: கிம் ஸ்விதி³த்யுந்முகீ²பி⁴ர்
த்³ரு’ஷ்டோத்ஸாஹஶ்சகிதசகிதம் முக்³த⁴-ஸித்³தா⁴ங்க³நாபி: ⁴ ।
ஸ்தா²நாத³ஸ்மாத் ஸரஸ-நிசுலாது³த்பதோத³ங்முக:² க²ம்
தி³ங்நாகா³நாம் பதி² பரிஹரந் ஸ்தூ²ல-ஹஸ்தாவலேபாந் ॥ 1.14॥
ரத்நச்சா²யா-வ்யதிகர இவ ப்ரேக்ஷ்யமேதத் புரஸ்தாத்³
வல்மீகாக்³ராத் ப்ரப⁴வதி த⁴நு:க²ண்ட³மாக²ண்ட³லஸ்ய ।
யேந ஶ்யாமம் வபுரதிதராம் காந்திமாபத்ஸ்யதே தே
ப³ர்ஹேணேவ ஸ்பு²ரிதருசிநா கோ³பவேஷஸ்ய விஷ்ணோ: ॥ 1.15॥
த்வய்யாயத்தம் க்ரு’ஷிப²லமிதி ப்⁴ரூவிலாஸாநபி⁴ஜ்ஞை: (ப்⁴ரூவிகாரா)
ப்ரீதி-ஸ்நிக்³தை⁴ர்ஜநபத³-வதூ⁴-லோசநை: பீயமாந: ।
ஸத்³ய:ஸீரோத்கஷண-ஸுரபி⁴ க்ஷேத்ரமாருஹ்ய மாலம்
கிஞ்சித்பஶ்சாத்³-வ்ரஜ லகு⁴க³திர்பூ⁴ய ஏவோத்தரேண ॥ 1.16॥
த்வாமாஸார-ப்ரஶமித-வநோபப்லவம் ஸாது⁴ மூர்த்⁴நா
வக்ஷ்யத்யத்⁴வ-ஶ்ரமபரிக³தம் ஸாநுமாநாம்ரகூட: ।
ந க்ஷுத்³ரோऽபி ப்ரத²ம-ஸுக்ரு’தாபேக்ஷயா ஸம்ஶ்ரயாய
ப்ராப்தே மித்ரே ப⁴வதி விமுக:² கிம் புநர்யஸ்ததோ²ச்சை: ॥ 1.17॥
ச²ந்நோபாந்த: பரிணத-ப²லத்³யோதிபி: ⁴ காநநாம்ரை:
த்வய்யாரூடே⁴ ஶிக²ரமசல:ஸ்நிக்³த⁴வேணீஸவர்ணே ।
நூநம் யாஸ்யத்யமரமிது²ந-ப்ரேக்ஷணீயாமவஸ்தா²ம்
மத்⁴யே ஶ்யாம:ஸ்தந இவ பு⁴வ: ஶேஷவிஸ்தாரபாண்டு:³ ॥ 1.18॥
அத்⁴வக்லாந்தம் ப்ரதிமுக²க³தம் ஸாநுமாநாம்ரகூட:
துங்கே³ந த்வாம் ஜலத³ ஶிரஸா வக்ஷ்யதி ஶ்லாக⁴மாந: ।
ஆஸாரேண த்வமபி ஶமயேஸ்தஸ்ய நைதா³க⁴மக்³நிம்
ஸத்³பா⁴வார்த்³ர: ப²லதி ந சிரேணோபகாரோ மஹத்ஸு ॥ ? ॥
ஸ்தி²த்வா தஸ்மிந் வநசரவதூ⁴-பு⁴க்தகுஞ்ஜே முஹூர்தம்
தோயோத்ஸர்க³-த்³ருததரக³திஸ்தத்பரம் வர்த்ம தீர்ண: ।
ரேவாம் த்³ரக்ஷ்யஸ்யுபல-விஷமே விந்த்⁴யபாதே³ விஶீர்ணாம்
ப⁴க்திச்சே²தை³ரிவ விரசிதாம் பூ⁴திமங்கே³ க³ஜஸ்ய ॥ 1.19॥
தஸ்யாஸ்திக்தைர்வநக³ஜ-மதை³ர்வாஸிதம் வாந்தவ்ரு’ஷ்டி:
ஜம்பூ³குஞ்ஜ-ப்ரதிஹதரயம் தோயமாதா³ய க³ச்சே:² ।

மேக⁴தூ³தம் (காலிதா³ஸ)

அந்த:ஸாரம் க⁴ந துலயிதும் நாநில: ஶக்ஷ்யதி த்வாம்
ரிக்த:ஸர்வோ ப⁴வதி ஹி லகு:⁴ பூர்ணதா கௌ³ரவாய ॥ 1.20॥
நீபம் த்³ரு’ஷ்ட்வா ஹரித-கபிஶம் கேஸரைரர்த⁴ரூடை: ⁴
ஆவிர்பூ⁴த-ப்ரத²மமுகுலா: கந்த³லீஶ்சாநுகச்ச²ம் ।
ஜக்³த்⁴வாऽரண்யேஷ்வதி⁴கஸுரபி⁴ம் க³ந்த⁴மாக்⁴ராய சோர்வ்யா:
ஸாரங்கா³ஸ்தே ஜலலவமுச:ஸூசயிஷ்யந்தி மார்க³ம் ॥ 1.21॥
அம்போ⁴பி³ந்து³க்³ரஹணசதுராம்ஶ்சாதகாந் வீக்ஷமாணா:

ஶ்ரேணீபூ⁴தா: பரிக³ணநயா நிர்தி³ஶந்தோ ப³லாகா: ।
த்வாமாஸாத்³ய ஸ்தநிதஸமயே மாநயிஷ்யந்தி ஸித்³தா: ⁴
ஸோத்கம்பாநி ப்ரியஸஹசரீஸம்ப்⁴ரமாலிங்கி³தாநி ॥ ?॥
உத்பஶ்யாமி த்³ருதமபி ஸகே² மத்ப்ரியார்த²ம் யியாஸோ:
காலக்ஷேபம் ககுப⁴ஸுரபௌ⁴ பர்வதே பர்வதே தே ।
ஶுக்லாபாங்கை:³ஸஜலநயநை:ஸ்வாக³தீக்ரு’த்ய கேகா:
ப்ரத்யுத்³யாத: கத²மபி ப⁴வாந் க³ந்துமாஶு வ்யவஸ்யேத் ॥ 1.22॥
பாண்டு³ச்சா²யோபவந-வ்ரு’தய: கேதகை:ஸூசிபி⁴ந்நை:
நீடா³ரம்பை⁴ர்க்³ரு’ஹ-ப³லிபு⁴ஜாமாகுல-க்³ராமசைத்யா: ।
த்வய்யாஸந்நே பரிணதப²ல-ஶ்யாமஜம்பூ³-வநாந்தா:
ஸம்பத்ஸ்யந்தே கதிபய-தி³நஸ்தா²யி-ஹம்ஸா த³ஶார்ணா: ॥ 1.23॥
தேஷாம் தி³க்ஷு ப்ரதி²த-விதி³ஶா-லக்ஷணாம் ராஜதா⁴நீம்
க³த்வா ஸத்³ய: ப²லமவிகலம் காமுகத்வஸ்ய லப்³தா⁴ ।
தீரோபாந்த-ஸ்தநிதஸுப⁴க³ம் பாஸ்யஸி ஸ்வாது³ யஸ்மாத்
ஸப்⁴ரூப⁴ங்க³ம் முக²மிவ பயோ வேத்ரவத்யாஶ்சலோர்மி ॥ 1.24॥
நீசைராக்²யம் கி³ரிமதி⁴வஸேஸ்தத்ர விஶ்ராமஹேதோ:
த்வத்ஸம்பர்காத் புலகிதமிவ ப்ரௌட⁴புஷ்பை: கத³ம்பை:³ ।
ய: பண்யஸ்த்ரீ-ரதிபரிமலோத்³கா³ரிபி⁴ர்நாக³ராணாம்
உத்³தா³மாநி ப்ரத²யதி ஶிலா-வேஶ்மபி⁴ர்யௌவநாநி ॥ 1.25॥
விஶ்ராந்த:ஸந் வ்ரஜ வநநதீ³-தீரஜாதாநி ஸிஞ்சந் (தீரஜாநாம் நிஷிஞ்சந்)
உத்³யாநாநாம் நவஜல-கணைர்யூதி²கா-ஜாலகாநி ।
க³ண்ட³ஸ்வேதா³பநயந-ருஜா-க்லாந்த-கர்ணோத்பலாநாம்
சா²யாதா³நாத் க்ஷணபரிசித: புஷ்பலாவீ-முகா²நாம் ॥ 1.26॥

வக்ர: பந்தா² யத³பி ப⁴வத: ப்ரஸ்தி²தஸ்யோத்தராஶாம்
ஸௌதோ⁴த்ஸங்க³-ப்ரணயவிமுகோ² மா ஸ்ம பூ⁴ருஜ்ஜயிந்யா: ।
வித்³யுத்³தா³ம-ஸ்பு²ரிதசகிதைஸ்தத்ர பௌராங்க³நாநாம்
லோலாபாங்கை³ர்யதி³ ந ரமஸே லோசநைர்வஞ்சிதோऽஸி ॥ 1.27॥
வீசிக்ஷோப⁴-ஸ்தநிதவிஹக³-ஶ்ரேணி-காஞ்சீகு³ணாயா:
ஸம்ஸர்பந்த்யா:ஸ்க²லிதஸுப⁴க³ம் த³ர்ஶிதாவர்தநாபே:⁴ ।
நிர்விந்த்⁴யாயா: பதி² ப⁴வ ரஸாப்⁴யந்தர:ஸந்நிபத்ய
ஸ்த்ரீணாமாத்³யம் ப்ரணயவசநம் விப்⁴ரமோ ஹி ப்ரியேஷு ॥ 1.28॥
வேணீபூ⁴த-ப்ரதநுஸலிலா தாமதீதஸ்ய ஸிந்து: ⁴
பாண்டு³ச்சா²யா தடருஹ-தருப்⁴ரம்ஶிபி⁴ர்ஜீர்ணபர்ணை: ।
ஸௌபா⁴க்³யம் தே ஸுப⁴க³ விரஹாவஸ்த²யா வ்யஞ்ஜயந்தீ
கார்ஶ்யம் யேந த்யஜதி விதி⁴நா ஸ த்வயைவோபபாத்³ய: ॥ 1.29॥
ப்ராப்யாவந்தீநுத³யந-கதா²கோவித³-க்³ராமவ்ரு’த்³தா⁴ந்
பூர்வோத்³தி³ஷ்டாமநுஸர புரீம் ஶ்ரீவிஶாலாம் விஶாலாம் ।
ஸ்வல்பீபூ⁴தே ஸுசரிதப²லே ஸ்வர்கி³ணாம் கா³ம் க³தாநாம்
ஶேஷை: புண்யைர்ஹ்ரு’தமிவ தி³வ: காந்திமத் க²ண்ட³மேகம் ॥ 1.30॥
தீ³ர்கீ⁴குர்வந் படு மத³கலம் கூஜிதம் ஸாரஸாநாம்
ப்ரத்யூஷேஷு ஸ்பு²டித-கமலாமோத³-மைத்ரீகஷாய: ।
யத்ர ஸ்த்ரீணாம் ஹரதி ஸுரதக்³லாநிமங்கா³நுகூல:

ஶிப்ராவாத: ப்ரியதம இவ ப்ரார்த²நாசாடுகார: ॥ 1.31॥
ஹாராம்ஸ்தாராம்ஸ்தரல-கு³டிகாந் கோடிஶ: ஶங்க²-ஶுக்தீ:
ஶஷ்ப-ஶ்யாமாந் மரகத-மணீநுந்மயூக²-ப்ரரோஹாந் ।
த்³ரு’ஷ்ட்வா யஸ்யாம் விபணி-ரசிதாந் வித்³ருமாணாம் ச ப⁴ங்கா³ந்
ஸம்லக்ஷ்யந்தே ஸலிலநித⁴யஸ்தோய-மாத்ராவஶேஷா: ॥ 1.32॥
ப்ரத்³யோதஸ்ய ப்ரியது³ஹிதரம் வத்ஸராஜோऽத்ர ஜஹ்ரே
ஹைமம் தாலத்³ரும-வநமபூ⁴த³த்ர தஸ்யைவ ராஜ்ஞ: ।
அத்ரோத்³ப்⁴ராந்த: கில நலகி³ரி:ஸ்தம்ப⁴முத்பாட்ய த³ர்பாத்³
இத்யாக³ந்தூந் ரமயதி ஜநோ யத்ர ப³ந்தூ⁴நபி⁴ஜ்ஞ: ॥ 1.33॥
ஜாலோத்³கீ³ர்ணைருபசித-வபு: கேஶ-ஸம்ஸ்காரதூ⁴பை:

ப³ந்து⁴ப்ரீத்யா ப⁴வநஶிகி²பி⁴ர்த³த்தந்ரு’த்த்யோபஹார: ।
ஹர்ம்யேஷ்வஸ்யா:குஸும-ஸுரபி⁴ஷ்வத்⁴வகே²த³ம் நயேதா²
லக்ஷ்மீம் பஶ்யம்ல்லலிதவநிதாபாத³ராகா³ங்கிதேஷு ॥ 1.34॥
(நீத்வா ராத்ரிம் லலிதவநிதாபாத³ராகா³ங்கிதேஷு ॥ 1.34॥)

ப⁴ர்து: கண்ட²ச்ச²விரிதி க³ணை:ஸாத³ரம் வீக்ஷ்யமாண:

புண்யம் யாயாஸ்த்ரிபு⁴வந-கு³ரோர்தா⁴ம சண்டீ³ஶ்வரஸ்ய ।
தூ⁴தோத்³யாநம் குவலயரஜோ-க³ந்தி⁴பி⁴ர்க³ந்த⁴வத்யா:
தோயக்ரீடா³-நிரதயுவதி-ஸ்நாந-திக்தைர்மருத்³பி:⁴ ॥ 1.35॥
அப்யந்யஸ்மிஞ்-ஜலத⁴ர மஹாகாலமாஸாத்³ய காலே
ஸ்தா²தவ்யம் தே நயநவிஷயம் யாவத³த்யேதி பா⁴நு: ।
குர்வந் ஸந்த்⁴யாப³லி-படஹதாம் ஶூலிந: ஶ்லாக⁴நீயாம்
ஆமந்த்³ராணாம் ப²லமவிகலம் லப்ஸ்யஸே க³ர்ஜிதாநாம் ॥ 1.36॥
பாத³ந்யாஸை: க்வணித-ரஶநாஸ்தத்ர லீலாவதூ⁴தை
ரத்நச்சா²யா-க²சித-வலிபி⁴ஶ்சாமரை: க்லாந்தஹஸ்தா: ।
வேஶ்யாஸ்த்வத்தோ நக²பத³-ஸுகா²ந் ப்ராப்ய வர்ஷாக்³ர-பி³ந்தூ³ந்
ஆமோக்ஷ்யந்தே த்வயி மது⁴கர-ஶ்ரேணிதீ³ர்கா⁴ந் கடாக்ஷாந் ॥ 1.37॥
பஶ்சாது³ச்சைர்பு⁴ஜதருவநம் மண்ட³லேநாபி⁴லீந:
ஸாந்த்⁴யம் தேஜ: ப்ரதிநவ-ஜபாபுஷ்பரக்தம் த³தா⁴ந: ।
ந்ரு’த்யாரம்பே⁴ ஹர பஶுபதேரார்த்³ரநாகா³ஜிநேச்சா²ம் (ந்ரு’த்தா)
ஶாந்தோத்³வேக³-ஸ்திமிதநயநம் த்³ரு’ஷ்டப⁴க்திர்ப⁴வாந்யா ॥ 1.38॥
க³ச்ச²ந்தீநாம் ரமணவஸதிம் யோஷிதாம் தத்ர நக்தம்
ருத்³தா⁴லோகே நரபதிபதே²ஸூசிபே⁴த்³யைஸ்தமோபி: ⁴ ।
ஸௌதா³மிந்யா கநகநிகஷ-ஸ்நிக்³த⁴யா த³ர்ஶயோர்வீம்
தோயோத்ஸர்க³-ஸ்தநிதமுக²ரோ மா ஸ்ம பூ⁴ர்விக்லவாஸ்தா: ॥ 1.39॥
தாம் கஸ்யாஞ்சித்³-ப⁴வநவலபௌ⁴ ஸுப்த-பாராவதாயாம்
நீத்வா ராத்ரிம் சிரவிலஸநாத் கி²ந்நவித்³யுத்கலத்ர: ।
த்³ரு’ஷ்டே ஸூர்யே புநரபி ப⁴வாந் வாஹயேத³த்⁴வஶேஷம்
மந்தா³யந்தே ந க²லு ஸுஹ்ரு’தா³மப்⁴யுபேதார்த²க்ரு’த்யா: ॥ 1.40॥
தஸ்மிந் காலே நயநஸலிலம் யோஷிதாம் க²ண்டி³தாநாம்
ஶாந்திம் நேயம் ப்ரணயிபி⁴ரதோ வர்த்ம பா⁴நோஸ்த்யஜாஶு ।

ப்ராலேயாஸ்ரம் கமலவத³நாத் ஸோऽபி ஹர்தும் நலிந்யா:
ப்ரத்யாவ்ரு’த்தஸ்த்வயி கரருதி⁴ ஸ்யாத³நல்பாப்⁴யஸூய: ॥ 1.41॥
க³ம்பீ⁴ராயா: பயஸி ஸரிதஶ்சேதஸீவ ப்ரஸந்நே
சா²யாத்மாऽபி ப்ரக்ரு’திஸுப⁴கோ³லப்ஸ்யதே தே ப்ரவேஶம் ।
தஸ்மாத் தஸ்யா:குமுத³விஶதா³ந்யர்ஹஸி த்வம் ந தை⁴ர்யாந்-
மோகீ⁴கர்தும் சடுல-ஶப²ரோத்³வர்தந-ப்ரேக்ஷிதாநி ॥ 1.42॥
தஸ்யா: கிஞ்சித் கரத்⁴ரு’தமிவ ப்ராப்த-வாநீரஶாக²ம்
நீத்வா நீலம் ஸலிலவஸநம் முக்தரோதோ⁴-நிதம்ப³ம் ।
ப்ரஸ்தா²நம் தே கத²மபி ஸகே²லம்ப³மாநஸ்ய பா⁴வி
ஜ்ஞாதாஸ்வாதோ³ விவ்ரு’தஜக⁴நாம் கோ விஹாதும் ஸமர்த:² ॥ 1.43॥
த்வந்நிஷ்யந்தோ³ச்ச்²வஸித-வஸுதா⁴-க³ந்த⁴ஸம்பர்க-ரம்ய:
ஸ்ரோதோரந்த்⁴ர-த்⁴வநிதஸுப⁴க³ம் த³ந்திபி:⁴ பீயமாந: ।
நீசைர்வாஸ்யத்யுபஜிக³மிஷோர்தே³வபூர்வம் கி³ரிம் தே
ஶீதோ வாயு: பரிணமயிதா காநநோது³ம்ப³ராணாம் ॥ 1.44॥
தத்ர ஸ்கந்த³ம் நியதவஸதிம் புஷ்பமேகீ⁴க்ரு’தாத்மா
புஷ்பாஸாரை:ஸ்நபயது ப⁴வாந் வ்யோமக³ங்கா³-ஜலார்த்³ரை: ।
ரக்ஷாஹேதோர்நவ-ஶஶிப்⁴ரு’தா வாஸவீநாம் சமூநாம்
அத்யாதி³த்யம் ஹுதவஹமுகே²ஸம்ப்⁴ர்தம் தத்³தி⁴ தேஜ: ॥ 1.45॥
ஜ்யோதிர்லேகா²-வலயி க³லிதம் யஸ்ய ப³ர்ஹம் ப⁴வாநீ
புத்ரப்ரேம்ணா குவலய-த³லப்ராபி கர்ணே கரோதி । (குவலய-பத³)
தௌ⁴தாபாங்க³ம் ஹரஶஶிருசா பாவகேஸ்தம் மயூரம்
பஶ்சாத³த்³ரி-க்³ரஹணகு³ருபி⁴ர்க³ர்ஜிதைர்நர்தயேதா:² ॥ 1.46॥
ஆராத்⁴யைநம் ஶரவணப⁴வம் தே³வமுல்லங்கி⁴தாத்⁴வா
ஸித்³த⁴-த்³வந்த்³வைர்ஜலகணப⁴யாத்³வீணிபி⁴ர்முக்தமார்க:³ ।
வ்யாலம்பே³தா:²ஸுரபி⁴-தநயாலம்ப⁴ஜாம் மாநயிஷ்யந்
ஸ்ரோதோமூர்த்யா பு⁴வி பரிணதாம் ரந்திதே³வஸ்ய கீர்திம் ॥ 1.47॥
த்வய்யாதா³தும் ஜலமவநதே ஶார்ங்கி³ணோ வர்ணசௌரே
தஸ்யா:ஸிந்தோ:⁴ ப்ரு’து²மபி தநும் தூ³ரபா⁴வாத் ப்ரவாஹம் ।
ப்ரேக்ஷிஷ்யந்தே க³க³நக³தயோ நூநமாவர்ஜ்ய த்³ரு’ஷ்டீ:
ஏகம் முக்தாகு³ணமிவ பு⁴வ:ஸ்தூ²லமத்⁴யேந்த்³ரநீலம் ॥ 1.48॥

தாமுத்தீர்ய வ்ரஜ பரிசித-ப்⁴ரூலதா-விப்⁴ரமாணாம்
பக்ஷ்மோத்க்ஷேபாது³பரி-விலஸத்க்ரு’ஷ்ணஶார-ப்ரபா⁴ணாம் ।
குந்த³க்ஷேபாநுக³-மது⁴கர-ஶ்ரீமுஷாமாத்மபி³ம்ப³ம்
பாத்ரீகுர்வந் த³ஶபுரவதூ⁴-நேத்ரகௌதூஹலாநாம் ॥ 1.49॥
ப்³ரஹ்மாவர்தம் ஜநபத³மத²ஶ்சா²யயா கா³ஹமாந:
க்ஷேத்ரம் க்ஷத்ரப்ரத⁴ந-பிஶுநம் கௌரவம் தத்³ ப⁴ஜேதா:² ।
ராஜந்யாநாம் ஶிதஶர-ஶதைர்யத்ர கா³ண்டீ³வத⁴ந்வா
தா⁴ராபாதைஸ்த்வமிவ கமலாந்யப்⁴யவர்ஷந்முகா²நி ॥ 1.50॥
ஹித்வா ஹாலாமபி⁴மதரஸாம் ரேவதீ-லோசநாங்காம்
ப³ந்து⁴ப்ரீத்யா ஸமரவிமுகோ²லாங்க³லீ யா:ஸிஷேவே ।
க்ரு’த்வா தாஸாமபி⁴க³மமபாம் ஸௌம்ய ஸாரஸ்வதீநாம்
அந்த:ஶுத்³த⁴ஸ்த்வமபி ப⁴விதா வர்ணமாத்ரேண க்ரு’ஷ்ண: ॥ 1.51॥
தஸ்மாத்³-க³ச்சே²ரநுகநக²லம் ஶைலராஜாவதீர்ணாம்
ஜஹ்நோ: கந்யாம் ஸக³ரதநய-ஸ்வர்க³ஸோபாந-பங்க்திம் ।
கௌ³ரீவக்த்ர-ப்⁴ருகுடிரசநாம் யா விஹஸ்யேவ பே²நை:
ஶம்போ:⁴ கேஶக்³ரஹணமகரோதி³ந்து³-லக்³நோர்மிஹஸ்தா ॥ 1.52॥
தஸ்யா: பாதும் ஸுரக³ஜ இவ வ்யோம்நி பூர்வார்த⁴லம்பீ³
த்வம் சேத³ச்ச²-ஸ்ப²டிக-விஶத³ம் தர்கயேஸ்திர்யக³ம்ப:⁴ ।
ஸம்ஸர்பந்த்யா ஸபதி³ ப⁴வத:ஸ்ரோதஸி சா²யயாऽஸௌ
ஸ்யாத³ஸ்தா²நோபக³த-யமுநா-ஸங்க³மேவாபி⁴ராமா ॥ 1.53॥
ஆஸீநாநாம் ஸுரபி⁴தஶிலம் நாபி⁴க³ந்தை⁴ர்ம்ரு’கா³ணாம்
தஸ்யா ஏவ ப்ரப⁴வமசலம் ப்ராப்ய கௌ³ரம் துஷாரை: ।
வக்ஷ்யஸ்யத்⁴வ-ஶ்ரமவிநயநே தஸ்ய ஶ‍்ரு’ங்கே³ நிஷண்ண:

ஶோபா⁴ம் ஶுப்⁴ர-த்ரிநயநவ்ரு’ஷோத்கா²த-பங்கோபமேயாம் ॥ 1.54॥
தம் சேத்³ வாயௌ ஸரதி ஸரல-ஸ்கந்த⁴-ஸங்க⁴ட்டஜந்மா
பா³தே⁴தோல்கா-க்ஷபிதசமரீ-பா³லபா⁴ரோ த³வாக்³நி: ।
அர்ஹஸ்யேநம் ஶமயிதுமலம் வாரிதா⁴ராஸஹஸ்ரை:
ஆபந்நார்தி-ப்ரஶமநப²லா:ஸம்பதோ³ஹ்யுத்தமாநாம் ॥ 1.55॥
யே ஸம்ரம்போ⁴த்பதந-ரப⁴ஸா:ஸ்வாங்க³ப⁴ங்கா³ய தஸ்மிந்

முக்தாத்⁴வாநம் ஸபதி³ ஶரபா⁴ லங்க⁴யேயுர்ப⁴வந்தம் ।
தாந் குர்வீதா²ஸ்துமுல-கரகாவ்ரு’ஷ்டி-பாதாவகீர்ணாந்
கே வா ந ஸ்யு: பரிப⁴வபத³ம் நிஷ்ப²லாரம்ப⁴-யத்நா: ॥ 1.56॥
(யே த்வாம் முக்தத்⁴வநிமஸஹநா: காயப⁴ங்கா³ய தஸ்மிந்
த³ர்போத்ஸேகாது³பரி ஶரபா⁴ லங்க⁴யிஷ்யந்த்யலங்க்⁴யம் ।)
தத்ர வ்யக்தம் த்³ரு’ஷதி³ சரணந்யாஸமர்தே⁴ந்து³மௌலே:

ஶஶ்வத் ஸித்³தை⁴ருபஹ்ரு’தப³லிம் ப⁴க்திநம்ர: பரீயா: ।
யஸ்மிந் த்³ரு’ஷ்டே கரணவிக³மாதூ³ர்த்⁴வமுத்³தூ⁴தபாபா:
ஸங்கல்பந்தேஸ்தி²ர-க³ணபத³-ப்ராப்தயே ஶ்ரத்³த³தா⁴நா:॥ 1.57॥ (கல்பிந்ஷ்யந்தே)

ஶப்³தா³யந்தே மது⁴ரமநிலை: கீசகா: பூர்யமாணா:

ஸம்ஸக்தாபி⁴ஸ்த்ரிபுரவிஜயோ கீ³யதே கிம்நரீபி: ⁴ ।
நிர்ஹ்ராத³ஸ்தே முரஜ இவ சேத் கந்த³ரேஷு த்⁴வநி:ஸ்யாத் (நிர்ஹ்ராதீ³ தே)
ஸங்கீ³தார்தோ² நநு பஶுபதேஸ்தத்ர பா⁴வீ ஸமக்³ர: ॥ 1.58॥
ப்ராலேயாத்³ரேருபதடமதிக்ரம்ய தாம்ஸ்தாந் விஶேஷாந்
ஹம்ஸத்³வாரம் ப்⁴ரு’கு³பதி-யஶோவர்த்ம யத் க்ரௌஞ்சரந்த்⁴ரம் ।
தேநோதீ³சீம் தி³ஶமநுஸரேஸ்திர்யகா³யாம-ஶோபீ⁴
ஶ்யாம: பாதோ³ ப³லி-நியமநாப்⁴யுத்³யதஸ்யேவ விஷ்ணோ: ॥ 1.59॥
க³த்வா சோர்த்⁴வம் த³ஶமுக²-பு⁴ஜோச்ச்²வாஸித-ப்ரஸ்த²ஸந்தே: ⁴
கைலாஸஸ்ய த்ரித³ஶவநிதா-த³ர்பணஸ்யாதிதி:²ஸ்யா: ।
ஶ‍்ரு’ங்கோ³ச்ச்²ராயை:குமுத³விஶதை³ர்யோ விதத்ய ஸ்தி²த: க²ம்
ராஶீபூ⁴த: ப்ரதிதி³நமிவ த்ர்யம்ப³கஸ்யாட்டஹாஸ: ॥ 1.60॥
உத்பஶ்யாமி த்வயி தடக³தே ஸ்நிக்³த⁴-பி⁴ந்நாஞ்ஜநாபே⁴
ஸத்³ய:க்ரு’த்தத்³விரத³-த³ஶநச்சே²த³கௌ³ரஸ்ய தஸ்ய ।
ஶோபா⁴மத்³ரே:ஸ்திமிதநயநப்ரேக்ஷணீயாம் ப⁴வித்ரீம்
அம்ஸந்யஸ்தே ஸதி ஹலப்⁴ரு’தோ மேசகே வாஸஸீவ ॥ 1.61॥
ஹித்வா தஸ்மிந்பு⁴ஜக³வலயம் ஶம்பு⁴நா த³த்தஹஸ்தா
க்ரீடா³ஶைலே யதி³ ச விசரேத் பாத³சாரேண கௌ³ரீ ।
ப⁴ங்கீ³ப⁴க்த்யா விரசிதவபு:ஸ்தம்பி⁴தாந்தர்ஜலௌக: ⁴
ஸோபாநத்வம் குரு மணிதடாரோஹணாயாக்³ரயாயீ ॥ 1.62॥
தத்ராவஶ்யம் வலய-குலிஶோத்³க⁴ட்டநோக்³தீ³ர்ண-தோயம்

நேஷ்யந்தி த்வாம் ஸுரயுவதயோ யந்த்ரதா⁴ரா-க்³ரு’ஹத்வம் ।
தாப்⁴யோ மோக்ஷஸ்தவ யதி³ஸகே² க⁴ர்மலப்³த⁴ஸ்ய ந ஸ்யாத்
க்ரீடா³லோலா: ஶ்ரவணபருஷைர்க³ர்ஜிதைர்பா⁴யயேஸ்தா: ॥ 1.63॥
ஹேமாம்போ⁴ஜ-ப்ரஸவி ஸலிலம் மாநஸஸ்யாத³தா³ந:
குர்வந் காமம் க்ஷணமுக²பட-ப்ரீதிமைராவதஸ்ய ।
து⁴ந்வந்கல்பத்³ரும-கிஸலயாந்யம்ஶுகாநீவ வாதை:
நாநாசேஷ்டைர்ஜலத³லலிதைர்நிர்விஶேஸ்தம் நகே³ந்த்³ரம் ॥ 1.64॥
(து⁴ந்வந் வாதை:ஸஜலப்ரு’ஷதை: கல்பவ்ரு’க்ஷாம்ஶுகாநி
ச்சா²யாபி⁴ந்ந:ஸ்ப²டிகவிஶத³ம் நிர்விஶே: பர்வதம் தம் ॥ 1.64॥)

தஸ்யோத்ஸங்கே³ ப்ரணயிந இவ ஸ்ரஸ்த-க³ங்கா³து³கூலாம்
ந த்வம் த்³ரு’ஷ்ட்வா ந புநரலகாம் ஜ்ஞாஸ்யஸே காமசாரிந் ।
யா வ: காலே வஹதி ஸலிலோத்³கா³ரமுச்சைர்விமாநா
முக்தாஜால-க்³ரதி²தமலகம் காமிநீவாப்⁴ரவ்ரு’ந்த³ம் ॥ 1.65॥

உத்தரமேக: ⁴

வித்³யுத்வந்தம் லலிதவநிதா: ஸேந்த்³ரசாபம் ஸசித்ரா:
ஸங்கீ³தாய ப்ரஹதமுரஜா:ஸ்நிக்³த⁴-க³ம்பீ⁴ரகோ⁴ஷம் ।
அந்தஸ்தோயம் மணிமயபு⁴வஸ்துங்க³மப்⁴ரம்லிஹாக்³ரா:
ப்ராஸாதா³ஸ்த்வாம் துலயிதுமலம் யத்ர தைஸ்தைர்விஶேஷை: ॥ 2.1॥
ஹஸ்தே லீலா-கமலமலகே பா³லகுந்தா³நுவித்³த⁴ம்
நீதா லோத்⁴ர-ப்ரஸவரஜஸா பாண்டு³தாமாநநே ஶ்ரீ: ।
சூடா³பாஶே நவகுரப³கம் சாரு கர்ணே ஶிரீஷம்
ஸீமந்தே ச த்வது³பக³மஜம் யத்ர நீபம் வதூ⁴நாம் ॥ 2.2॥
யத்ரோந்மத்த-ப்⁴ரமரமுக²ரா: பாத³பா நித்யபுஷ்பா
ஹம்ஸஶ்ரேணீ-ரசிதரஶநா நித்யபத்³மா நலிந்ய: ।
கேகோத்கண்டா² ப⁴வநஶிகி²நோ நித்யபா⁴ஸ்வத்-கலாபா
நித்யஜ்யோத்ஸ்நா: ப்ரதிஹத-தமோவ்ரு’த்தி-ரம்யா: ப்ரதோ³ஷா: ॥ 2.3॥
ஆநந்தோ³த்த²ம் நயநஸலிலம் யத்ர நாந்யைர்நிமித்தை:
நாந்யஸ்தாப:குஸுமஶரஜாதி³ஷ்ட-ஸம்யோக³ஸாத்⁴யாத் ।
நாப்யந்யஸ்மாத் ப்ரணயகலஹாத்³-விப்ரயோகோ³பபத்தி:

வித்தேஶாநாம் ந ச க²லு வயோ யௌவநாத³ந்யத³ஸ்தி ॥ 2.4॥
யஸ்யாம் யக்ஷா:ஸிதமணி-மயாந்யேத்ய ஹர்ம்யஸ்த²லாநி
ஜ்யோதிஶ்சா²யாகுஸும-ரசிதாந்யுத்தமஸ்த்ரீஸஹாயா: ।
ஆஸேவந்தே மது⁴ ரதிப²லம் கல்பவ்ரு’க்ஷப்ரஸூதம்
த்வத்³க³ம்பீ⁴ரத்⁴வநிஷு ஶநகை: புஷ்கரேஷ்வாஹதேஷு ॥ 2.5॥
மந்தா³கிந்யா:ஸலிலஶிஶிரை: ஸேவ்யமாநா மருத்³பி: ⁴
மந்தா³ராணாமநுதடருஹாம் சா²யயா வாரிதோஷ்ணா: ।
அந்வேஷ்டவ்யை: கநகஸிகதாமுஷ்டி-நிக்ஷேபகூ³டை: ⁴
ஸங்க்ரீட³ந்தே மணிபி⁴ரமரப்ரார்தி²தா யத்ர கந்யா: ॥ 2.6॥
நீவீப³ந்தோ⁴ச்ச்²வஸித-ஶிதி²லம் யத்ர பி³ம்பா³த⁴ராணாம்
க்ஷௌமம் ராகா³த³நிப்⁴ரு’த-கரேஷ்வாக்ஷிபத்ஸு ப்ரியேஷு ।
அர்சிஸ்துங்கா³நபி⁴முக²மபி ப்ராப்ய ரத்நப்ரதீ³பாந்
ஹ்ரீமூடா⁴நாம் ப⁴வதி விப²லப்ரேரணா சூர்ணமுஷ்டி: ॥ 2.7॥
நேத்ரா நீதா:ஸததக³திநா யத்³விமாநாக்³ரபூ⁴மீ:
ஆலேக்²யாநாம் நவஜல-கணைர்தோ³ஷமுத்பாத்³ய ஸத்³ய: ।
ஶங்காஸ்ப்ரு’ஷ்டா இவ ஜலமுசஸ்த்வாத்³ரு’ஶா ஜாலமார்கை:³
தூ⁴மோத்³கா³ராநுக்ரு’தி-நிபுணா ஜர்ஜரா நிஷ்பதந்தி ॥ 2.8॥
யத்ரஸ்த்ரீணாம் ப்ரியதமபு⁴ஜாலிங்க³நோச்ச்²வாஸிதாநாம் (பு⁴ஜோச்ச்²வாஸிதாலிங்கி³தாநாம்)
அங்க³க்³லாநிம் ஸுரதஜநிதாம் தந்துஜாலாவலம்பா:³ ।
த்வத்ஸம்ரோதா⁴பக³ம-விஶதை³ஶ்சந்த்³ரபாதை³ர்நிஶீதே²
வ்யாலும்பந்தி ஸ்பு²டஜலலவ-ஸ்யந்தி³நஶ்சந்த்³ரகாந்தா: ॥ 2.9॥
அக்ஷய்யாந்தர்ப⁴வநநித⁴ய: ப்ரத்யஹம் ரக்தகண்டை:²
உத்³கா³யத்³பி⁴ர்த⁴நபதி-யஶ: கிம்நரைர்யத்ர ஸார்த⁴ம் ।
வைப்⁴ராஜாக்²யம் விபு³த⁴வநிதா-வாரமுக்²யாஸஹாயா
ப³த்³தா⁴லாபா ப³ஹிருபவநம் காமிநோ நிர்விஶந்தி ॥ 2.10॥
க³த்யுத்கம்பாத³லக-பதிதைர்யத்ர மந்தா³ரபுஷ்பை:
பத்ரச்சே²தை:³ கநககமலை: கர்ணவிப்⁴ரம்ஶிபி⁴ஶ்ச ।
முக்தாஜாலை:ஸ்தநபரிஸரஶ்சி²ந்நஸூத்ரைஶ்ச ஹாரை:
நைஶோ மார்க:³ஸவிதுருத³யே ஸூச்யதே காமிநீநாம் ॥ 2.11॥

meghanew.pdf 11



மேக⁴தூ³தம் (காலிதா³ஸ)

வாஸஶ்சித்ரம் மது⁴ நயநயோர்விப்⁴ரமாதே³ஶ-த³க்ஷம்
புஷ்போத்³பே⁴த³ம் ஸஹ கிஸலயைர்பூ⁴ஷணாநாம் விகல்பாந் । (விகல்பம் )

லாக்ஷாராக³ம் சரணகமல-ந்யாஸயோக்³யம் ச யஸ்யாம்
ஏக:ஸூதே ஸகலமப³லா-மண்ட³நம் கல்பவ்ரு’க்ஷ: ॥ 2.12॥
பத்ரஶ்யாமா தி³நகர-ஹயஸ்பர்தி⁴நோ யத்ர வாஹா:
ஶைலோத³க்³ராஸ்த்வமிவ வ்ரு’ஷ்டிமந்த: ப்ரபே⁴தா³த் ।
யோதா⁴க்³ரண்ய: ப்ரதித³ஶமுக²ம் ஸம்யுகே³ தஸ்தி²வாம்ஸ:

ப்ரத்யாதி³ஷ்டாப⁴ரண-ருசயஶ்சந்த்³ரஹாஸ-வ்ரணாங்கை: ॥ 2.13॥
மத்வா தே³வம் த⁴நபதிஸக²ம் யத்ர ஸாக்ஷாத்³-வஸந்தம்
ப்ராயஶ்சாபம் ந வஹதி ப⁴யாந்மந்மத:²ஷட்பத³ஜ்யம் ।
ஸப்⁴ரூப⁴ங்க³-ப்ரஹிதநயநை: காமிலக்ஷ்யேஷ்வமோகை: ⁴
தஸ்யாரம்ப⁴ஶ்சதுரவநிதா-விப்⁴ரமைரேவ ஸித்³த:⁴ ॥ 2.14॥
தத்ராகா³ரம் த⁴நபதி-க்³ரு’ஹாநுத்தரேணாஸ்மதீ³யம்
தூ³ரால்லக்ஷ்யம் ஸுரபதி-த⁴நுஶ்சாருணா தோரணேந ।
யஸ்யோபாந்தே க்ரு’தகதநய: காந்தயா வர்தி⁴தோ மே
ஹஸ்தப்ராப்ய-ஸ்தப³கநமிதோ பா³லமந்தா³ரவ்ரு’க்ஷ: ॥ 2.15॥
வாபீ சாஸ்மிந் மரகதஶிலா-ப³த்³த⁴ஸோபாநமார்கா³
ஹைமைஶ்ச²ந்நா விகச-கமலை:ஸ்நிக்³த⁴-வைதூ³ர்யநாலை: ।
யஸ்யாஸ்தோயே க்ரு’த-வஸதயோ மாநஸம் ஸம்நிக்ரு’ஷ்டம்
நாத்⁴யாஸ்யந்தி வ்யபக³த-ஶுசஸ்த்வாமபி ப்ரேக்ஷ்ய ஹம்ஸா: ॥ 2.16॥
தஸ்யாஸ்தீரே ரசிதஶிக²ர: பேஶலைரிந்த்³ரநீலை:

க்ரீடா³ஶைல: கநககத³லீ-வேஷ்டநப்ரேக்ஷணீய: ।
மத்³கே³ஹிந்யா: ப்ரிய இதி ஸகே² சேதஸா காதரேண
ப்ரேக்ஷ்யோபாந்த-ஸ்பு²ரிததடி³தம் த்வாம் தமேவ ஸ்மராமி ॥ 2.17॥
ரக்தாஶோகஶ்சல-கிஸலய: கேஸரஶ்சாத்ர காந்த:
ப்ரத்யாஸந்நௌ குரப³க-வ்ரு’தேர்மாத⁴வீமண்ட³பஸ்ய ।
ஏக:ஸக்²யாஸ்தவ ஸஹ மயா வாமபாதா³பி⁴லாஷீ
காங்க்ஷத்யந்யோ வத³நமதி³ராம் தோ³ஹத³ச்ச²த்³மநாஸ்யா: ॥ 2.18॥
தந்மத்⁴யே ச ஸ்ப²டிகப²லகா காஞ்சநீ வாஸயஷ்டி:
மூலே ப³த்³தா⁴ மணிபி⁴ரநதிப்ரௌட⁴-வம்ஶப்ரகாஶை: ।

தாலை: ஶிஞ்ஜாவலய-ஸுப⁴கை³ர்நர்தித: காந்தயா மே
யாமத்⁴யாஸ்தே தி³வஸவிக³மே நீலகண்ட:²ஸுஹ்ரு’த்³-வ: ॥ 2.19॥
ஏபி: ⁴ ஸாதோ⁴ ஹ்ரு’த³ய-நிஹிதைர்லக்ஷணைர்லக்ஷயேதா²
த்³வாரோபாந்தே லிகி²த-வபுஷௌ ஶங்க²பத்³மௌ ச த்³ரு’ஷ்ட்வா ।
க்ஷாமச்சா²யம் ப⁴வநமது⁴நா மத்³வியோகே³ந நூநம்
ஸூர்யாபாயே ந க²லு கமலம் புஷ்யதி ஸ்வாமபி⁴க்²யாம் ॥ 2.20॥
க³த்வா ஸத்³ய: கலப⁴-தநுதாம் ஶீக்⁴ர-ஸம்பாதஹேதோ:
க்ரீடா³ஶைலே ப்ரத²மகதி²தே ரம்யஸாநௌ நிஷண்ண: ।
அர்ஹஸ்யந்தர்ப⁴வந-பதிதாம் கர்துமல்பால்ப-பா⁴ஸம்
க²த்³யோதாலீ-விலஸிதநிபா⁴ம் வித்³யுது³ந்மேஷ-த்³ரு’ஷ்டிம் ॥ 2.21॥
தந்வீ ஶ்யாமா ஶிக²ரி-த³ஶநா பக்வபி³ம்பா³த⁴ரோஷ்டீ²
மத்⁴யே க்ஷாமா சகித-ஹரிணீப்ரேக்ஷணா நிம்நநாபி: ⁴ ।
ஶ்ரோணீபா⁴ராத³லஸக³மநா ஸ்தோகநம்ரா ஸ்தநாப்⁴யாம்
யா தத்ர ஸ்யாத்³ யுவதிவிஷயே ஸ்ரு’ஷ்டிராத்³யேவ தா⁴து: ॥ 2.22॥
தாம் ஜாநீதா:² பரிமிதகதா²ம் ஜீவிதம் மே த்³விதீயம்
தூ³ரீபூ⁴தே மயி ஸஹசரே சக்ரவாகீமிவைகாம் ।
கா³டோ⁴த்கண்டா²ம் கு³ருஷு தி³வஸேஷ்வேஷு க³ச்ச²த்ஸு பா³லாம்
ஜாதாம் மந்யே ஶிஶிரமதி²தாம் பத்³மிநீம் வாऽந்யரூபாம் ॥ 2.23॥
நூநம் தஸ்யா: ப்ரப³ல-ருதி³தோச்சூ²நநேத்ரம் ப்ரியாயா
நி:ஶ்வாஸாநாமஶிஶிரதயா பி⁴ந்ந-வர்ணாத⁴ரோஷ்ட²ம் ।
ஹஸ்தந்யஸ்தம் முக²மஸகல-வ்யக்தி லம்பா³லகத்வாத்³-
இந்தோ³ர்தை³ந்யம் த்வத³நுஸரண-க்லிஷ்டகாந்தேர்பி³ப⁴ர்தி ॥ 2.24॥
ஆலோகே தே நிபததி புரா ஸா ப³லிவ்யாகுலா வா
மத்ஸாத்³ரு’ஶ்யம் விரஹதநு வா பா⁴வக³ம்யம் லிக²ந்தீ ।
ப்ரு’ச்ச²ந்தீ வா மது⁴ரவசநாம் ஸாரிகாம் பஞ்ஜரஸ்தா²ம்
கச்சித்³-ப⁴ர்து:ஸ்மரஸி ரஸிகே த்வம் ஹி தஸ்ய ப்ரியேதி ॥ 2.25॥
உத்ஸங்கே³ வா மலிநவஸநே ஸௌம்ய நிக்ஷிப்ய வீணாம்
மத்³கோ³த்ராங்கம் விரசிதபத³ம் கே³யமுத்³கா³துகாமா ।
தந்த்ரீமார்த்³ராம் நயநஸலிலை:ஸாரயித்வா கத²ஞ்சித்³
பூ⁴யோ பூ⁴ய:ஸ்வயமபி க்ரு’தாம் மூர்ச்ச²நாம் விஸ்மரந்தீ ॥ 2.26॥

ஶேஷாந் மாஸாந் விரஹதி³வஸ-ஸ்தா²பிதஸ்யாவதே⁴ர்வா
விந்யஸ்யந்தீ பு⁴வி க³ணநயா தே³ஹலீ-த³த்தபுஷ்பை: ।
ஸம்போ⁴க³ம் வா ஹ்ரு’த³ய-நிஹிதாரம்ப⁴மாஸ்வாத³யந்தீ ( மத்ஸங்க³ம் வா)
ப்ராயேணைதே ரமண-விரஹேஷ்வங்க³நாநாம் விநோதா:³ ॥ 2.27॥
ஸவ்யாபாராமஹநி ந ததா² பீட³யேந்மத்³வியோக:³ ( பீட³யேத்³விப்ரயோக:³)
ஶங்கே ராத்ரௌ கு³ருதரஶுசம் நிர்விநோதா³ம் ஸகீ²ம் தே ।
மத்ஸந்தே³ஶை:ஸுக²யிதுமலம் பஶ்ய ஸாத்⁴வீம் நிஶீதே²
தாமுந்நித்³ராமவநி-ஶயநாம் ஸௌத⁴-வாதாயநஸ்த:² ॥ 2.28॥
ஸ்நிக்³தா:⁴ ஸக்²ய:க்ஷணமபி தி³வா தாம் ந மோக்ஷ்யந்தி தந்வீம்
ஏகப்ரக்²யா ப⁴வதி ஹி ஜக³த்யங்க³நாநாம் ப்ரவ்ரு’த்தி: ।
ஸ த்வம் ராத்ரௌ ஜலத³ ஶயநாஸந்ந-வாதாயாநஸ்த:²
காந்தாம் ஸுப்தே ஸதி பரிஜநே வீதநித்³ராமுபேயா: ॥ ? ॥
அந்வேஷ்டவ்யாமவநிஶயநே ஸந்நிகீர்ணைகபார்ஶ்வாம்
தத்பர்யந்த-ப்ரக³லித-லவைஶ்சி²ந்ந-ஹாரைரிவாஸ்ரை: ।
பூ⁴யோ பூ⁴ய: கடி²நவிஷமாம் ஸாரயந்தீம் கபோலாத்³
ஆமோக்தவ்யாமயமிதநகே²நைகவேணீம் கரேண ॥ ? ॥
ஆதி⁴க்ஷாமாம் விரஹஶயநே ஸம்நிஷண்ணைகபார்ஶ்வாம்
ப்ராசீமூலே தநுமிவ கலாமாத்ரஶேஷாம் ஹிமாம்ஶோ: ।
நீதா ராத்ரி:க்ஷண இவ மயா ஸார்த⁴மிச்சா²ரதைர்யா
தாமேவோஷ்ணைர்விரஹ-மஹதீமஶ்ருபி⁴ர்யாபயந்தீம் ॥ 2.29॥
பாதா³நிந்தோ³ரம்ரு’த-ஶிஶிராந் ஜாலமார்க³-ப்ரவிஷ்டாந்
பூர்வப்ரீத்யா க³தமபி⁴முக²ம் ஸம்நிவ்ரு’த்தம் ததை²வ ।
சக்ஷு: கே²தா³த் ஸலிலகு³ருபி: ⁴ பக்ஷ்மபி⁴ஶ்சா²த³யந்தீம்
ஸாப்⁴ரேऽஹ்நீவ ஸ்த²லகமலிநீம் ந ப்ரபு³த்³தா⁴ம் ந ஸுப்தாம் ॥ 2.30॥
நி:ஶ்வாஸேநாத⁴ர-கிஸலய-க்லேஶிநா விக்ஷிபந்தீம்
ஶுத்³த⁴ஸ்நாநாத் பருஷமலகம் நூநமாக³ண்ட³-லம்ப³ம் ।
மத்ஸம்போ⁴க:³ கத²முபநமேத் ஸ்வப்நஜோऽபீதி நித்³ராம்
ஆகாங்க்ஷந்தீம் நயநஸலிலோத்பீட³-ருத்³தா⁴வகாஶாம் ॥ 2.31॥
ஆத்³யே ப³த்³தா⁴ விரஹதி³வஸே யா ஶிகா² தா³ம ஹித்வா

ஶாபஸ்யாந்தே விக³லிதஶுசா தாம் மயோத்³வேஷ்டநீயாம் ।
ஸ்பர்ஶ-க்லிஷ்டாமயமிதநகே²நாஸக்ரு’த் ஸாரயந்தீம்
க³ண்டா³போ⁴கா³த் கடி²ந-விஷமாமேகவேணீம் கரேண ॥ 2.32॥
ஸா ஸம்ந்யஸ்தாப⁴ரணமப³லா பேஶலம் தா⁴ரயந்தீ
ஶய்யோத்ஸங்கே³ நிஹிதமஸக்ரு’த்³-து:³க²து:³கே²ந கா³த்ரம் ।
த்வாமப்யஸ்ரம் நவஜலமயம் மோசயிஷ்யத்யவஶ்யம்
ப்ராய:ஸர்வோ ப⁴வதி கருணாவ்ரு’த்திரார்த்³ராந்தராத்மா ॥ 2.33॥
ஜாநே ஸக்²யாஸ்தவ மயி மந:ஸம்ப்⁴ரு’த-ஸ்நேஹமஸ்மாத்³-
இத்த²ம்பூ⁴தாம் ப்ரத²மவிரஹே தாமஹம் தர்கயாமி ।
வாசாலம் மாம் ந க²லு ஸுப⁴க³ம்மந்யபா⁴வ: கரோதி
ப்ரத்யக்ஷம் தே நிகி²லமசிராத்³-ப்⁴ராதருக்தம் மயா யத் ॥ 2.34॥
ருத்³தா⁴பாங்க³-ப்ரஸரமலகைரஞ்ஜநஸ்நேஹஶூந்யம்
ப்ரத்யாதே³ஶாத³பி ச மது⁴நோ விஸ்ம்ரு’த-ப்⁴ரூவிலாஸம் ।
த்வய்யாஸந்நே நயநமுபரிஸ்பந்தி³ ஶங்கே ம்ரு’கா³க்ஷ்யா
மீநக்ஷோபா⁴ச்சல-குவலயஶ்ரீ-துலாமேஷ்யதீதி ॥ 2.35॥
வாமஶ்சாஸ்யா: கரருஹபதை³ர்முச்யமாநோ மதீ³யை:
முக்தாஜாலம் சிரபரிசிதம் த்யாஜிதோ தை³வக³த்யா ।
ஸம்போ⁴கா³ந்தே மம ஸமுசிதோ ஹஸ்தஸம்வாஹநாநாம்
யாஸ்யத்யூரு:ஸரஸகத³லீ-ஸ்தம்ப⁴கௌ³ரஶ்சலத்வம் ॥ 2.36॥
தஸ்மிந் காலே ஜலத³ யதி³ஸா லப்³த⁴நித்³ராஸுகா²ஸ்யாத்³-
அந்வாஸ்யைநாம் ஸ்தநிதவிமுகோ² யாமமாத்ரம் ஸஹஸ்வ ।
மா பூ⁴த³ஸ்யா: ப்ரணயிநி மயி ஸ்வப்நலப்³தே⁴ கத²ஞ்சித்
ஸத்³ய:கண்ட²ச்யுத-பு⁴ஜலதாக்³ரந்தி² கா³டோ⁴பகூ³ட⁴ம் ॥ 2.37॥
தாமுத்தா²ப்ய ஸ்வஜலகணிகா-ஶீதலேநாநிலேந
ப்ரத்யாஶ்வஸ்தாம் ஸமமபி⁴நவைர்ஜாலகைர்மாலதீநாம் ।
வித்³யுத்³க³ர்ப: ⁴ ஸ்திமிதநயநாம் த்வத்ஸநாதே² க³வாக்ஷே
வக்தும் தீ⁴ரஸ்தநித-வசநைர்மாநிநீம் ப்ரக்ரமேதா:² ॥ 2.38॥
ப⁴ர்துர்மித்ரம் ப்ரியமவித⁴வே வித்³தி⁴ மாமம்பு³வாஹம்
தத்ஸந்தே³ஶைர்ஹ்ரு’த³ய-நிஹிதைராக³தம் த்வத்ஸமீபம் ।
யோ வ்ரு’ந்தா³நி த்வரயதி பதி² ஶ்ராம்யதாம் ப்ரோஷிதாநாம்

மந்த்³ரஸ்நிக்³தை⁴ர்த்⁴வநிபி⁴ரப³லா-வேணிமோக்ஷோத்ஸுகாநி ॥ 2.39॥
இத்யாக்²யாதே பவநதநயம் மைதி²லீவோந்முகீ²ஸா
த்வாமுத்கண்டோ²ச்ச்²வஸிதஹ்ரு’த³யா வீக்ஷ்ய ஸம்பா⁴வ்ய சைவ ।
ஶ்ரோஷ்யத்யஸ்மாத் பரமவஹிதா ஸௌம்ய ஸீமந்திநீநாம்
காந்தோத³ந்த:ஸுஹ்ரு’து³பநத:ஸங்க³மாத்கிஞ்சிதூ³ந: ॥ 2.40॥
தாமாயுஷ்மந் மம ச வசநாதா³த்மநஶ்சோபகர்தும்
ப்³ரூயா ஏவம் தவ ஸஹசரோ ராமகி³ர்யாஶ்ரமஸ்த:² ।
அவ்யாபந்ந:குஶலமப³லே ப்ரு’ச்ச²தி த்வாம் வியுக்த:
பூர்வாபா⁴ஷ்யம் ஸுலப⁴விபதா³ம் ப்ராணிநாமேததே³வ ॥ 2.41॥
அங்கே³நாங்க³ம் ப்ரதநு தநுநா கா³ட⁴தப்தேந தப்தம்
ஸாஸ்ரேணாஶ்ருத்³ருதமவிரதோத்கண்ட²முத்கண்டி²தேந ।
உஷ்ணோச்ச்²வாஸம் ஸமதி⁴கதரோச்ச்²வாஸிநா தூ³ரவர்தீ
ஸங்கல்பைஸ்தைர்விஶதி விதி⁴நா வைரிணா ருத்³த⁴மார்க:³ ॥ 2.42॥
ஶப்³தா³க்²யேயம் யத³பி கில தே ய:ஸகீ²நாம் புரஸ்தாத்
கர்ணே லோல: கத²யிதுமபூ⁴தா³நந-ஸ்பர்ஶலோபா⁴த் ।
ஸோऽதிக்ராந்த: ஶ்ரவணவிஷயம் லோசநாப்⁴யாமத்³ரு’ஷ்ட:
த்வாமுத்கண்டா²-விரசிதபத³ம் மந்முகே²நேத³மாஹ ॥ 2.43॥
ஶ்யாமாஸ்வங்க³ம் சகித-ஹரிணீப்ரேக்ஷணே த்³ரு’ஷ்டிபாதம்
வக்த்ரச்சா²யாம் ஶஶிநி ஶிகி²நாம் ப³ர்ஹபா⁴ரேஷு கேஶாந் ।
உத்பஶ்யாமி ப்ரதநுஷு நதீ³வீசிஷு ப்⁴ரூவிலாஸாந்
ஹந்தைகஸ்மிந்க்வசித³பி ந தே சண்டி³ஸாத்³ரு’ஶ்யமஸ்தி ॥ 2.44॥
த்வாமாலிக்²ய ப்ரணயகுபிதாம் தா⁴துராகை:³ ஶிலாயாம்
ஆத்மாநம் தே சரணபதிதம் யாவதி³ச்சா²மி கர்தும் ।
அஸ்ரைஸ்தாவந்-முஹுருபசிதைர்த்³ரு’ஷ்டிராலுப்யதே மே
க்ரூரஸ்தஸ்மிந்நபி ந ஸஹதே ஸங்க³மம் நௌ க்ரு’தாந்த: ॥ 2.45॥
தா⁴ராஸிக்தஸ்த²ல-ஸுரபி⁴ணஸ்த்வந்முக²ஸ்யாஸ்ய பா³லே
தூ³ரீபூ⁴தம் ப்ரதநுமபி மாம் பஞ்சபா³ண:க்ஷிணோதி ।
க⁴ர்மாந்தேऽஸ்மிந்விக³ணய கத²ம் வாஸராணி வ்ரஜேயு:
தி³க்ஸம்ஸக்த-ப்ரவிததக⁴ந-வ்யஸ்தஸூர்யாதபாநி ॥ ? ॥

மாமாகாஶ-ப்ரணிஹிதபு⁴ஜம் நிர்த³யாஶ்லேஷஹேதோ:
லப்³தா⁴யாஸ்தே கத²மபி மயா ஸ்வப்ந-ஸந்த³ர்ஶநேஷு ।
பஶ்யந்தீநாம் ந க²லு ப³ஹுஶோ ந ஸ்த²லீதே³வதாநாம்
முக்தாஸ்தூ²லாஸ்தரு-கிஸலயேஷ்வஶ்ருலேஶா: பதந்தி ॥ 2.46॥
பி⁴த்த்வா ஸத்³ய: கிஸலயபுடாந் தே³வதா³ருத்³ருமாணாம்
யே தத்க்ஷீர-ஸ்ருதிஸுரப⁴யோ த³க்ஷிணேந ப்ரவ்ரு’த்தா: ।
ஆலிங்க்³யந்தே கு³ணவதி மயா தே துஷாராத்³ரிவாதா:
பூர்வஸ்ப்ரு’ஷ்டம் யதி³ கில ப⁴வேத³ங்க³மேபி⁴ஸ்தவேதி ॥ 2.47॥
ஸங்க்ஷிப்யேத க்ஷண இவ கத²ம் தீ³ர்க⁴யாமா த்ரியாமா
ஸர்வாவஸ்தா²ஸ்வஹரபி கத²ம் மந்த³மந்தா³தபம் ஸ்யாத் ।
இத்த²ம் சேதஶ்சடுலநயநே து³ர்லப⁴ப்ரார்த²நம் மே
கா³டோ⁴ஷ்மாபி: ⁴ க்ரு’தமஶரணம் த்வத்³வியோக³-வ்யதா²பி:⁴ ॥ 2.48॥
நந்வாத்மாநம் ப³ஹு விக³ணயந்நாத்மநைவாவலம்பே³
தத் கல்யாணி த்வமபி நிதராம் மா க³ம: காதரத்வம் ।
கஸ்யாத்யந்தம் ஸுக²முபநதம் து:³க²மேகாந்ததோ வா
நீசைர்க³ச்ச²த்யுபரி ச த³ஶா சக்ரநேமிக்ரமேண ॥ 2.49॥
ஶாபாந்தோ மே பு⁴ஜக³-ஶயநாது³த்தி²தே ஶார்ங்க³பாணௌ
ஶேஷாந்மாஸாந் க³மய சதுரோ லோசநே மீலயித்வா ।
பஶ்சாதா³வாம் விரஹகு³ணிதம் தம் தமாத்மாபி⁴லாஷம்
நிர்வேக்ஷ்யாவ: பரிணத-ஶரச்சந்த்³ரிகாஸு க்ஷபாஸு ॥ 2.50॥
பூ⁴யஶ்சாஹ த்வமபி ஶயநே கண்ட²லக்³நா புரா மே
நித்³ராம் க³த்வா கிமபி ருத³தீ ஸஸ்வநம் விப்ரபு³த்³தா⁴ ।
ஸாந்தர்ஹாஸம் கதி²தமஸக்ரு’த் ப்ரு’ச்ச²தஶ்ச த்வயா மே
த்³ரு’ஷ்ட:ஸ்வப்நே கிதவ ரமயந் காமபி த்வம் மயேதி ॥ 2.51॥
ஏதஸ்மாந்மாம் குஶலிநமபி⁴ஜ்ஞாந-தா³நாத்³-விதி³த்வா
மா கௌலீநாத³ஸிதநயநே மய்யவிஶ்வாஸிநீ பூ: ⁴ ।
ஸ்நேஹாநாஹு: கிமபி விரஹே த்⁴வம்ஸிநஸ்தே த்வபோ⁴கா³த்³
இஷ்டே வஸ்துந்யுபசிதரஸா: ப்ரேமராஶீப⁴வந்தி ॥ 2.52॥
ஆஶ்வாஸ்யைவம் ப்ரத²மவிரஹோத³க்³ரஶோகாம் ஸகீ²ம் தே
ஶைலாதா³ஶு த்ரிநயந-வ்ரு’ஷோத்கா²த-கூடாந்நிவ்ரு’த்த: ।

ஸாபி⁴ஜ்ஞாந-ப்ரஹிதகுஶலைஸ்தத்³வசோபி⁴ர்மமாபி
ப்ராத:குந்த³ப்ரஸவ-ஶிதி²லம் ஜீவிதம் தா⁴ரயேதா:² ॥ 2.53॥
கச்சித் ஸௌம்ய வ்யவஸிதமித³ம் ப³ந்து⁴க்ரு’த்யம் த்வயா மே
ப்ரத்யாதே³ஶாந்ந க²லு ப⁴வதோ தீ⁴ரதாம் கல்பயாமி ।
நி:ஶப்³தோ³ऽபி ப்ரதி³ஶஸி ஜலம் யாசிதஶ்சாதகேப்⁴ய:
ப்ரத்யுக்தம் ஹி ப்ரணயிஷு ஸதாமீப்ஸிதார்த²-க்ரியைவ ॥ 2.54॥
ஏதத் க்ரு’த்வா ப்ரியமநுசித-ப்ரார்த²நாவர்திநோ மே
ஸௌஹார்தா³த்³-வா விது⁴ர இதி வா மய்யநுக்ரோஶபு³த்³த்⁴யா ।
இஷ்டாந் தே³ஶாந் விசர ப்ராவ்ரு’ஷா ஸம்ப்⁴ரு’தஶ்ரீ:

மா பூ⁴தே³வம் க்ஷணமபி ச தே வித்³யுதா விப்ரயோக:³ ॥ 2.55॥
இத்யாக்²யாதே ஸுரபதிஸக:²ஶைலகுல்யாபுரீஷு
ஸ்தி²த்வா ஸ்தி²த்வா த⁴நபதிபுரீம் வாஸரை:கைஶ்சிதா³ப ।
மத்வாகா³ரம் கநகருசிரம் லக்ஷணை: பூர்வமுக்தை:
தஸ்யோத்ஸங்கே³க்ஷிதிதலக³தாம் தாம் ச தீ³நாம் த³த³ர்ஶ ॥ ? ॥
தஸ்மாத³த்³ரேர்நிக³தி³துமதோ² ஶீக்⁴ரமேத்யாலகாயாம்
யக்ஷாகா³ரம் விக³லிதநிப⁴ம் தி³ஷ்டசிஹ்நைர்விதி³த்வா ।
யத் ஸந்தி³ஷ்டம் ப்ரணயமது⁴ரம் கு³ஹ்யகேந ப்ரயத்நாத்
தத்³கே³ஹிந்யா:ஸகலமவத³த் காமரூபீ பயோத:³ ॥ ? ॥
தத்ஸந்தே³ஶம் ஜலத⁴ரவரோ தி³வ்யவாசாऽऽசசக்ஷே
ப்ராணாம்ஸ்தஸ்யா ஜநஹிதரதோ ரக்ஷிதும் யக்ஷவத்⁴வா: ।
ப்ராப்யோத³ந்தம் ப்ரமுதி³தமநா:ஸாபி தஸ்தௌ²ஸ்வப⁴ர்து:

கேஷாம் ந ஸ்யாத³விதத²ப²லா ப்ரார்த²நா ஹ்யுத்தமேஷு ॥ ? ॥
ஶ்ருத்வா வார்த்தாம் ஜலத³கதி²தாம் தாம் த⁴நேஶோऽபி ஸத்³ய:
ஶாபஸ்யாந்தம் ஸத³யஹ்ரு’த³ய:ஸம்விதா⁴யாஸ்தகோப: ।
ஸம்யோஜ்யைதௌ விக³லிதஶுசௌ த³ம்பதீ ஹ்ரு’ஷ்டசித்தௌ
போ⁴கா³நிஷ்டாநவிரதஸுக²ம் போ⁴ஜயாமாஸ ஶஶ்வத் ॥ ? ॥
இத்த²ம்பூ⁴தம் ஸுரசிதபத³ம் மேக⁴தூ³தாபி⁴தா⁴நம்
காமக்ரீடா³விரஹிதஜநே விப்ரயோகே³ விநோத:³ ।
மேக⁴ஸ்யாஸ்மிந்நதிநிபுணதா பு³த்³தி⁴பா⁴வ: கவீநாம்
நத்வார்யாயாஶ்சரணகமலம் காலிதா³ஸஶ்சகார ॥ ? ॥

இதி மேக⁴தூ³தம் ஸம்பூர்ணம் ।

Notes:

The variations பாட²பே⁴த³ are given in

parenthesis () on the right of the verse line.

Verses marked with ? are believed to

be interpolations and those added in the end

appear to be composed by a later poet.

Encoded by Avinash Sathaye and Jost Gippert

Proofread by Avinash Sathaye, Jost Gippert,

and reconfigured by Rajani Arjun Shankar.

Meghadutam Kalidasa’s Cloud Messenger

pdf was typeset on April 17, 2025

Please send corrections to sanskrit@cheerful.com

meghanew.pdf 19


	Document Information
	Document Text
	பூர்வமேக:⁴
	உத்தரமேக:⁴

	Document Credits

